
16.06.2021.godine
ČESTITKA – 16.JUNI  DANA OPĆINE KONJIC
Drage sugrađanke i sugrađani,

Čini nam posebnu čast i zadovoljstvo da vam u ime svojih saradnika i svoje lično ime uputimo čestitke u povodu 16.juna – Dana općine Konjic.

Na današnji dan, kada obilježavamo 639 godina od prvog spomena naseljenog mjesta pod imenom Konjic, osjećamo da našem gradu možemo poželjeti sretan rođendan. 

Činit ćemo sve da općina Konjic svake godine  dočekuje svoj rođendan u što ljepšem i svečanijem ruhu, kako to i zaslužuje.

Općinski načelnik i Općinsko vijeće  zajedno sa svojim saradnicima nastojat će da  učine maksimum kako bi našoj općini osigurali napredak i prosperitet u mnogim sferama života .
Sve što se uradi je vidljivo, opipljivo, a u svrhu kvalitetnijeg i ljepšeg života prvenstveno naših sugrađana, a svakako i svih dobronamjernih ljudi koji odluče svratiti i zadržati se u našem gradu.

Želimo da ova Općina svojim djelovanjem bude primjer dobre prakse, trasparentnosti, efikasnosti, racionalnosti, a sve u cilju stvaranja što boljih uslova za kvalitetniji život i zadovoljstvo svakog člana zajednice.
Sve navedeno ćemo postići jedino ako svi budemo angažirani maksimalno u svakom segmentu života: obrazovanju, gradnji, kulturi i maksimalnim angažmanom u poslu koji obavljamo.
U to ime još jednom svim stanovnicima općine Konjic upućujemo čestitke u povodu Dana općine Konjic uz želju da zajedničkim snagama izgradimo bolji i ljepši Konjic, i da našoj Općini ostanemo vjerni pratioci u budućem uspjehu.

